
På grunn av faren sitt arbeid, var  
familien til Svetlana Sætre ofte på flytte­
fot. Dei budde i Moskva, Ukraina,  
Ural, Sibir og fleire andre stader, så ho 
kjenner godt til det gamle heimlandet 
sitt, og sjølvsagt folket som bur der, 
korleis dei tenkjer og ter seg. 

– Korleis var det for deg å veksa opp 
i eit samfunn der ateismen var ein slags 
statsreligion?

– Det var heilt OK. Ingen av oss 
kjende Gud. Me hadde ingen Bibel, 
og visste ikkje ein gong at Bibelen 
eksisterte. Det var ikkje snakk om 
Gud på skulen. Kanskje var religionen  
levande i nokre familiar, men det visste  
me ikkje då. Dei fleste familiane som 
hadde religionen som eit element i 
livet, klarte ikkje å stå imot presset 
utanfrå. Trua kollapsa, og vart borte. 

Den første gong eg såg ein bibel var 
hos bestemor i Ukraina. Den stod i ei 
hylle. Men ho kunne knapt lesa, så den 
stod berre der. 

Me som vaks opp  under kommunis­
men var ikkje opplært til å stille spørs­
mål, så det var ikkje naturleg for oss. 
Me skulle berre ta imot informasjon 
ukritisk. Det sit djupt i ryggmargen på 
alle russarar den dag i dag. Folk berre 
jatta med styresmaktene . Rundt borda 
i heimane var alle samde om at kom­

munismen berre var noko tull. 
Ja, kristendom fanst i Russland, men 

det var godt skjult. Berre gamle damer 
gjekk i kyrkja, og alle lukta ganske rart, 
hugsar eg. Eg likte ikkje den lukta, og 
kunne knapt tenkja meg å gå i ei kyr­
kje berre av den grunn. Så kunnskapen 
min om den kristne trua var lik null. 

Tok vare på korset
– Men du vart døypt?

– Ja, eg vart det. Men det visste eg 
ikkje om før eg var 16 år. Bestemor 
hadde mange rare ting i skuffer og skap 
som eg likte å utforska. Ein dag fann eg 
eit lite kors med ein mann på. 

– Kva er dette? spurde eg bestemor. 
– Er det ditt?
– Nei, svara ho
– Det er ditt.
– Mitt? Eg forstod ingenting
Ja, og så kom heile historia. Då eg var 

to år budde eg i Ukraina hos bestemor 
fordi eg var sjuk, og det hadde blitt be­
stemt at eg måtte få bu hos henne i eit 
varmare strok. Medan eg var der, tok 
ho meg  i løynd til ein ortodoks prest 
i ei lita kyrkja og bad han om å døypa 
meg, og det gjorde han. Eg veit ikkje 
den dag i dag om mamma og pappa var 
informert om dette. i samband med 
dåpen fekk eg dette korset hos presten, 

alle døypte får det, men bestemor had­
de teke vare på det for meg. 

Eg visste ikkje korleis eg skulle hand­
tera denne informasjonen, og vart 
både sjokkert og sint. Korleis kunne 
bestemor gjera noko slikt utan å spørja 
meg først? Dette vart vanskeleg å takla 
for meg. Men eg har teke godt vare på 
korset. 

– Når begynte du så å tenkja på Gud 
som ein mulegheit?

– Det var i perestrojkatida. Då beste­
far og bestemor etter kvart døydde, 
var det i ei tid då det å gå til kyrkjes 
begynte å bli ein tradisjon. Og eg 
begynte å besøka kyrkjer for å tenna 
lys for til dømes bestemor. Då kjende 
eg at det er noko som eg vil kalla eit 
«genetisk minne», ei kjensle av å høyra 
til ein stad. Det var ikkje noko meir 
enn det den gongen. 

Den gamle trua kom veldig fort at­
tende i Russland under perestrojkaen. 
Men eg likar ikkje prestane noko sær­
leg, likte ikkje tanken på å måtta fortel­
ja dei om livet mitt.

– Du tenkjer på skriftemålet? 
– Ja, det kjendest ikkje naturleg for 

meg å gå og skrifta. Og kjende ikkje 
noko behov for det heller. Då eg var i 
ei kyrkje, utførte eg dei religiøse plikt­
ene mine så korrekt som mogeleg, for 
det er viktig i eit kyrkjesamfunn med 
så mange ritual. 

– Utfordra meg
På denne tida var det ei dame på jobb 
som var av assyrisk slekt. Ho samla 
alle oss damene på jobben for å læra 
oss korleis me reinser sjelene våre. 
Ho var mystikar, og eg såg i dei svarte 
augo hennar at ho hadde noko eg ikkje 
hadde, og ho utfordra meg til å tenkja  
djupare gjennom det som har med 
Gud å gjera. Det starta noko i meg då. 
Denne vakre kvinna dukka opp i livet 
mitt medan eg var midt i ei krise. Då 
kom ho til meg med ei bøn, og sa: «Du 
må lesa denne kvar dag i tida fram­
over», og det gjorde eg  i eit halvt år. Og 
etter kvart begynte eg å pusta lettare. 

Denne bøna og korset frå bestemor 
tok eg med meg då eg reiste til Stord 
for å gifta meg, ingen fleire ting enn 
det. 

Mannen min var ikkje religiøs. Han 
var skeptisk til kyrkja. Men det var 
ikkje noko tema. Men ein dag sa han 
til meg at han ville kjøpa ein bibel på 
russisk til meg. «Å, javel,» sa eg. 

Og som sagt, så gjort. Eg fekk russisk 
bibel, og las han frå perm til perm. 
Ikkje for å lytta til Gud, men for å 
skaffa meg kunnskap om kva Bibelen 
eigentleg var for ei bok. Då eg kom 
til Johannes openberring, fekk eg full­
stendig i sjokk, og gjekk i to tre dagar 
og var fullstendig taus. Så kjende eg at 
eg var ferdig med Bibelen og la han til 
side. Det var plenty nok. 

Etter nokre år las eg han forresten ein 
gong til, men det var det. Eg kom ikkje 
noko vidare med heile prosjektet. 

Men mannen min drog meg på dei 
stigane eg skulle gå. Ein dag melde han 

Frå sovjetisk 
statsateisme til 
varm kristen tru
Me møter Svetlana Sætre i Sponavikdalen. Ho 
vaks opp saman med mor, far og ei søster i det 
kommunistiske Sovjetunionen. Her fortel ho 
korleis Gud førte henne frå Russland til Noreg, og 
frå statsateismen til ei djup personleg kristen tru.
� Intervjuar: pastor Jens ThoresenIntervjuar: pastor Jens Thoresen

«I starten sat eg og 
høyrde, og sakte men 
sikkert var det noko 
som seig inn hos meg.»Foto: Jens Thoresen

seg ut av Den norske kyrkja, og så sa 
han: «Vil du køyra meg til Kristkyrkja?» 

– Ja, ok, sa eg. 
Og så gjorde eg det.
– Korleis var det for deg å koma inn 

i denne kyrkjelyden som er så ulik ei 
ortodoks kyrkje?

– Eg hadde jo nokre tankar om kva ei 
kyrkje er. Ei gudsteneste i Russland er 
dødsalvorlege saker. Det er ingen som 
ler der. Det er reglar for alt mogeleg, til 
dømes kor du skal stå, kor du skal gå, 
kva du skal kyssa, kor og når du skal 
kyssa osv. osv. 

Fridom
Så kom eg til Kristkyrkja og opplevde 
ein fridom som sjokkerte meg. Eg såg 
på det meir som eit barneteater, og 
bodskapen folk flest fekk var som eit 
ferdigtogge måltid på tallerken. Eg 
trur nok at det er mange som besøker 
Kristkyrkja som meinar at dette ikkje 
er noko kyrkje. 

Men etter kvart forstod eg at barna 
som kjem med foreldra sine også må bli 
tekne vare på og få kunnskap med te­

skei, og også alle dei nye kristne i kyrkja 
som kjem frå andre land

I starten sat eg og høyrde, og sakte 
men sikkert var det noko som seig inn 
hos meg, og eg begynte å forstå verdi­
en av det som føregjekk i denne kyrkja. 
Den fasen varte om lag i to år. 

– Kan du seia noko meir om det som 
hende med deg?

– Eg vart med i bibelgruppe. Det var 
viktig. Og etter to år i denne gruppa, 
stod det klårt for meg at eg måtte bli 
medlem i kyrkjelyden. Og medan eg 
tenkte på dette, kom du (intervjuaren) 
og spurde meg om ikkje tida var inne 
for det. Eg hadde tenkt tanken sjølv 
også, og eg var klar for å ta dette steget 
då.  

Ein prosess
Men det var ikkje berre Krist­
kyrkja som spela ei rolle i livet mitt.  
Andre personar hjalp også til. Særleg vil 
eg framheva ei dame i Stavanger som 
betydde mykje for meg i denne tida. 
Jesus kom sterkt til uttrykk i henne, og 
ho gav meg ein kraftig «push» utan at 

ho anstrengte seg det minste. Ho berre 
var slik. Det var naturen hennar. Sjølv 
var ho alvorleg sjuk, og eg reiste ofte til 
henne berre for å klemma henne. 

– Men var det å etablera eit personleg 
høve til Jesus, var det ein prosess i livet 
ditt?

– Det var som om det voks kjøt på 
bein. I denne tida begynte eg å lesa 
veldig mykje, og særleg las eg mykje 
om bøn. Me som kjem frå Russland 
er litt mystiske alle saman, og er gjerne 
opptekne av det indre livet. Eg brenn 
for dette med bøn, og ikkje minst er 
eg oppteken av at me må be for sjuke. 

Det er mange lovnader om lækjedom i 
Bibelen.  

– Då du skulle bli medlem av  
Kristkyrkja, tok du ei avgjer etter nokre 
dagar med vurdering. Har du nokon 
gong måtta ta ei slik avgjer i samband 
med det å overgje livet til Gud?

– Det gjekk parallelt. Gud gav meg 
eigentleg ikkje hadde noko val. Han 
spurde meg: «Kven prøver du å lura? 
Rett må vera rett!» Og så vart det slik. 
Det var ingen annan veg. Gud drog 
meg på plass. Det var uunngåeleg. 

– Så kom krigen til Ukraina, og du  
tok eit initiativ overfor ukrainske flykt-
ningar som kom til Stord. Kan du fortelja 
om det?

– Ja, ei ukrainsk dame flytta inn på 
hybel hos meg, og eg vart brukt ein del 
som tolk i Frelsesarmeen. Eg spurde 
nokre av dei om dei ville gå på norsk­
kurs hos meg. Og det ville dei gjerne. 
Og så ymta eg frampå om me kunne 
bruka Bibelen som ein del av opp­
legget, og det ville dei også. Så no lærer 
eg dei norsk ved å læra om Jesus. Og 
det går framover med begge prosjekta.

«Gud drog meg 
på plass. Det var 
uunngåeleg.»

Foto: Jens Thoresen

John fortel: «Dottera mi var to år, og eg 
hadde vitja ho på to-årsdagen i Florø. 
På vegen heim, på hurtigbåten frå Sogn 
til Bergen, sat eg oppe. Det var ganske 
fullt, men det var tre sete som var ledig 
attmed meg. Så kom eit par om bord 
i båten. Eg såg at dei gjerne  ville sitja 
åleine med kvarandre, så eg reiste meg 
og gav dei plassen min. Å vera høfleg 
er viktig for ein skotte. Men eg gjekk 
bort til eit firemannsbord og spurde 
om eg kunne sitja der. På motsett side 
av bordet var det ein mann og kona 
hans, og på same side som meg ein an­

nan mann. Eg såg på TV, utan lyd, ville 
ikkje bruka pengar på det, klarte meg 
med teksten.»

Ein samtale ved bordet
John fortel så vidare at han som sat på 
motsett side av bordet begynte å snak­
ke med mannen som sat attmed John. 
Samtalen handla om Jesus og sterke 
mirakel som at Gud reiste folk opp frå 
dei døde og andre utrulege ting. (Eller 
sprø, som John tenkte der og då).

– Men det mannen sa var mykje meir 
spennande enn det som var på TV. Så 

eg kom i prat med han. Eg fann ut at 
han og  den andre mannen var kristne. 
Så spurde han meg om eg var kristen? 
Då svarte eg: Ja, eg er kristen på min 
egen måte. Eg hadde mi eiga tru. Eg 
hadde reist meg for det andre paret, og  
såg på med sjølv som ein snill person. 
Og som snill person ville eg jo koma til 
Himmelen, tenkte eg.

Eit spesielt visittkort
Mannen spurde då John om han ville 
høyra meir om Jesus. Ja, det ville John.

Så han fekk visittkortet hans. Det 
var mildt sagt litt spesielt, for på  
visittkortet hans stod det: Knut Gud er 
god Osland. Litt av et namn altså. Men 
dei avtalte at dei skulle snakkast meir  
nærmaste onsdag. 

Knut Osland budde i Bergen, men 
skulle til Stord den veka. John sa til 
han at «det er best at du får telefon­
nummeret mitt, for eg veit ikkje om 
eg kjem til å våga å ringe deg.» Men  
onsdagen kom, og dei møttest. John, 
Knut og ein annan mann. Dei køyrde 

så opp til Jan Sigve Hystad. 
– Der var det mykje folk. Alle var 

glade og smilande, og eg helste på ein 
del av dei, seier John som tenkte at han 
skjøna kvifor alle vare glade: Det var jo 
kake og kaffi. 

Men det var meir. Det var ein kristen  
samling, og han som skulle dela Guds 
Ord, var nettopp Knut som John  
hadde treft på båten.

«Talte direkte til meg»
Den dagen talte Knut Osland om å 
vera kristen på Guds måte, og ikkje vår 
eigen måte. 

John seier: – Det var jo nett som han 
talte direkte til meg, og det trur eg ei­
gentleg at han gjorde. Han sa mellom 
anna: «Å vera kristen på Guds måte er å 
seia at Jesus bestemmer i  livet ditt.» Og 
John tenkte mens han sat der: «Jesus 
bestemmer IKKJE i livet mitt, så kan­
skje eg skal slutte å kalla meg kristen.»

Fleire møte
– Så vart eg kjend med Jan Sigve. Han 
lurte på om eg ville vera med på fleire  
samlingar, og eg tenkte at det var 
hyggjeleg og koseleg, og noko eg ville 
vera med på. Eg sa det og til ein ven 
av meg, Jan Herman, at det ville vore 
godt for oss å høyra om Jesus. Han var 
einig. Me vart med på nokre samlingar, 
og me kjende at me likte det godt. 

Så var det ein kveld me skulle på 
møte. Men då sa kompisen min til 
meg at han ikkje ville vera med denne 
gongen, for når han var i lag med dei 
kristne, så kjente han på ein sånn fred 
og glede inni seg, men når han ikkje var 
med dei, kjende han seg elendig. Han 
ville ikkje ha det «av og på». Han ville 
heller «ha det dritt heile tida». «– Ok. 
Eg skal ikkje tvinga deg, sa John, men 
la overtalande til: «Men du MÅ vera 
med!» 

Arne Skagen utfordra
Så vart kompisen med likevel, men det 
såg ut som om han hadde ete sitronar 
før han kom, for han såg ganske sur ut 
i følgje John. Men det gjorde kanskje 
ikkje så mykje, for denne gongen var 
det så mykje folk i huset til Jan Sigve 
at John trur ikkje at han tek for hardt 

Ein samtale  
på hurtigbåten

John overhøyrde ein samtale på hurtigbåten frå 
Sogn til Bergen. Det førte på sikt til at både han 
og kompisen Jan Herman tok imot Jesus som 
Frelsar og Herre. Då det skjedde feira dei med 
grillpølser på første og beste bensinstasjon.

� Av Håkon C. Hartvedt

«Det var jo  
nett som han talte 
direkte til meg, og det 
trur eg eigentleg at 
han gjorde.»

Foto: Håkon C. Hartvedt

Festar og alkohol gav henne motet 
ho sakna – til å syngje, til å vere ein 
person ho ønskte å vere. Men inni seg 
kjende ho seg tom. Usikkerheita og 
kampen med eigen identitet følgde 
henne, sjølv då ho stifta familie.

– Eg trudde eg skulle bli lykkelig 
når me fekk barn, men eg opplevde 
det motsette. Eg kjende berre like­
gyldigheit og tomheit, fortel ho.

Ein dag, midt i ei djup livskrise, 
kom ho på eit kristent møte. Der såg 
ho korleis ein mann, som hadde vore 
prega av mørke, kom tilbake med lys 
i augo etter forbøn. – Då tenkte eg: 
Dersom det er håp for han, då må det 
vere håp for meg òg.

Ho bad om forbøn – og det vart 
starten på noko nytt.

– Det som skjedde med meg då eg 
tok imot Jesus, var ganske spesielt. Eg 
hadde alltid låg sjølvtillit og følte eg 
måtte overdrive for å vere interessant. 
Men idet eg blei ein kristen, forsvann 
det. For første gong kjende eg at eg 
hadde verdi, at livet mitt hadde ein 
hensikt og ei betydning utover meg 
sjølv.

For Ingvild vart trua ikkje berre 
ei trøyst, men ei ny retning i livet. 
Ho fann tilhøyrsle i ein menighet, 

og opplevde at Guds ord fekk liv og 
relevans i kvardagen. Ho oppdaga òg 
ei ny frimodigheit til å bruke songen 
ho hadde bore på lenge – ikkje lenger 
som ein måte å skjule seg bak, men 
som ei gåve til Gud og andre.

– Det handlar ikkje om å bli perfekt, 
men om å sjå seg sjølv gjennom Guds 
blikk. Eg fekk oppdage at eg er elska, 
verdifull og har noko å bidra med.

I dag deler ho trua si ope, både 
gjennom media og i møte med men­
neske ho møter i kvardagen. Ho veit 
av eigen erfaring at tomheita kan 
kjennast overveldande, men òg at 
håpet finst – og at det er reelt.

– Jesus gav meg livet tilbake. Det 
kan han gjere for deg òg.
 
Høyr eit intervju  
med Ingvild her:

Frå tomheit  
til ny verdi

i om han seier 40. – I alle fall var 
det så tett med folk at eg måtte 
sitja på golvet, smiler han.

Det var Arne Skagen som skul­
le tala den kvelden. Han stod og 
gjekk litt fram og tilbake medan 
han snakka. Så stoppa han, såg 
rett på John og sa: «I kveld John 
skal du ta imot Jesus, og det gjer 
ingenting at eg seier det høgt, for 
det toler du.» Så fortsette han på 
talen sin. Og John tenkte med 
seg sjølv: «Ja, det gjer ingenting 
at han seier det høgt, for eg har 
ingenting imot å få merksemd.» 

– Etter talen, medan folk min­
gla og kompisen min gjekk ut, 
gjekk eg bort og snakka med 
Arne Skagen. Og han utfordra 
meg: «Vil du ha Jesus som Herre 
i ditt liv i kveld? Eg svarte: Kan 
eg betala tiande først? – Nei, 
eg vil ikkje ha pengane dine, sa 
Arne Skagen, og utfordra meg ein 
gong til: – Vil du ta imot Jesus i 
kveld som Herre i ditt liv? Då sa 
eg: – Er det greitt om eg ventar til 
måndag? For eg skal på fest med 
jobben min i helga. Arne svarte 
varmt: –  Ja, eg ville vore SÅ glad 
om du hadde teke imot Jesus på 
måndag, men for å vera heilt ær­
leg, så veit eg ikkje om du er i live 
på måndag for den del.

Dei orda trefte John. Og han 
tenkte: – Det er ikkje nokon vits 
i å venta, så han sa: – Ja, eg har 
lyst til å ta imot Jesus!» 

– Då eg sa ja, kjende eg noko 
inni meg. Det var nett som om 
Gud klappa meg på ryggen og 
sa: «Eg er ekte!» Og så bad me 
ei bøn i lag om at Jesu måtte bli 
Herre i mitt liv og om tilgjeving 
for mine synder. Etterpå kjende 
eg ei SÅNN glede, og eg sa det til 
to damer at no har eg teke imot 
Jesus, og så vart dei glade og. Dei 
fortalde meg at no var det fest i 
Himmelen.

Jan Herman òg
Dette hadde ikkje Jan Herman 
fått med seg. Han kom inn og 
gjekk rett forbi han, og tok kon­
takt med Arne Skagen mens John 
snakka med desse damene. Men 
då han var ferdig med å snakka 
med damene, kom han bort til 
John, smilande frå øyre til øyre. 
Og John spurde: Kva er det som 
feilar deg? – Ingenting. Kva feilar 
det deg? Då kviskra John til han: – 
Eg har teke imot Jesus! Då kviskra 
han tilbake: – Det har eg og gjort! 

Me var glade, og me sa det til 
Jan Sigve som opplevde dobbelt  
lukke denne kvelden. Akkurat 
denne kvelden vart nummer to i 
barneflokken hans fødd. 

– Så eg veit kor lenge eg har 
vore kristen. 21 år no!, let det frå 
John.

Feira med grillpølser
– Etter møtet køyrde Jan Herman  
og eg  til ein bensinstasjon og 
feira med grillpølser med reke­
salat! I bilen seinare, seier kom­
pisen min: – Dette må me ta på 
alvor. Dette må ikkje vera noko 
me ler av om nokre år og seier «ha 
ha, hugsar du den gongen då me 
vart kristne!« Og einige var me.  
Dette ville me ta på alvor!

– Så gjekk me heim til kjellar­
leilegheita der eg budde. Eg sette 
meg i ein stol, og Jan Herman 
låg på sofaen. Så skulle me be for 
første gong. Eg bøygde hovudet, 
falda hendene og bad: 

– Takk Jesus for at me er blitt 
kristne! 

Plutseleg begynte Jan Herman 
å le. Ein skikkeleg latterkrampe. 
Han måtte reise seg opp og hadde 
problem med å stoppa latteren. 
Så seier han: – John, er det galt 
at eg ler no?

Eg falda hendene mine, bøygde  
hovudet att og sa stille: – Eg veit 
ikkje. Men heldigvis fann me ut 
at det var ikkje noko gale med 
dette. Det var nok mest sann­
synleg Den Heilage Ande som 
sette i gang denne gledes-ytringa.

Har bevart trua
Både John og Jan Herman (som 
no bur i Bergen) har vorte bevart 
i trua. 

Eit år etter John var blitt krist­
en tok han eit år på Bergen Bibel­
skule som er knytt til Kristent 
Fellesskap. Der trefte han og 
kona sin, Vilja. John har ei dotter 
frå før, og så har han og Vilja fått 
fire born i lag. Dei er begge akti­
ve i Kristent Fellesskap på Stord. 
Dei har husmøte,  men og  gud­
stenester på Leirvik bedehus. 

John Bathgate har far frå Hong 
Kong, og mor frå Skottland. 
Han kom til Norge som 13-åring 
og gjekk både ungdomsskulen  
og vidaregåande her. Så utdanna 
han seg som forskalingssnekkar, 
og seinare til barnehagepedagog 
ved HVL. Han jobbar i dag i 
Nysæter barnehage.

Ingvild vaks opp i ein kristen heim, men som 
ungdom valde ho å gå sine eigne vegar.

«Det mannen sa var mykje meir 
spennande enn det som var på 
TV. Så eg kom i prat med han.»

Foto: Kjetil Fyllingen

Me møter Eli Minde i idylliske 
omgjevnader i Kappelen der ho og 
mannen Kjell bur. 

Eli er søster til den noko meir kjende  
Rune Larsen som har underhalde 
Noreg i årevis med popsvisker frå 1950 
og 60-talet. 

Både Eli og Rune har ei klårt uttrykt 
kristen tru. 

Faren deira, Joachim Larsen, var ein 
songar og underhaldar på lokalt nivå i 
Bergen. Han hadde også ein lang karri­
ere bak seg i bokseringen, og var langt 
oppi 90-åra ein høgreist, humørfullt og 
sjarmerande mann, slik eg lærte han å 
kjenna.

Vart innlagd
No fortel Eli om korleis både faren og 
familien elles rundt årtusenskifte fekk 
ei heilt ny erfaring av Guds kraft og 
godleik. Eli fortel: 

«Det starta jula 1999. Me var på besøk 
hos mor og far, og det var tydeleg at 
far ikkje var frisk. Han hadde problem 
med magen, var slakk og hadde vorte 
tynnare. 

Første nyttårsdag var me samla for å 
kosa oss med nyttårskonserten i TV. Då 
i dagslyset såg eg at far var blitt så gul i 
huden. Eg snakka med Rune om dette, 
og me vart samde om å be far om å opp­
søkja lege. Det resulterte i at han straks 
vart innlagt på Haukeland sjukehus. 

Far hadde vore sterk og frisk heile 
livet, ein godt trent indrettsmann, og 
det kom vel med, med tanke på det han 
no skulle gjennom.

På Haukeland fann dei at han hadde 
ein svulst på bukspyttkjertelen. Svulst­
en var 6,6 cm i diameter. Blodprøvane 
indikerte kreft. 

Alvorleg operasjon
Far var då 79 år gamal, og dei vurderte 
om dei i det heile skulle operera han, 
men ein svensk kirurg med spisskom­
petanse på denne krefttypen, meinte at 
far hadde ein sjanse i og med at han 
hadde ein kropp som ein 60 åring. 

Det vart bestemt operasjon, men me 
fekk beskjed om at operasjonen var stor 
og alvorleg. 

Med ein gong Rune og eg forstod 
kor sjuk far var, sette me i gong ein 
landsomfattande bøneaksjon. Me had­
de mange folk som me kontakta både 
på telefon og på mail. Både Rune og 
eg har ei sterk tru på Jesus, og at «det 
er makt i de foldede hender», og snart 
var truande menneske over heile landet 
i gong med å be for far. 

Mor bestemte seg for å kontakt Svein 
Magne Pedersen, predikanten som driv 
«Misjonen Jesus leger», og han bad også 
for far under heile operasjonen. 

Sjølv brukte eg mykje tid i kapellet 
på Haukeland. Der knelte eg ved alter­
ringen, og gret ut sorga og nauda mi 
for Gud, og ropa til han om eit mira­
kel. Det pressa veldig på hos meg. 

Etter ein meir enn åtte timar lang 
operasjon, ringde den svenske legen 
til oss og sa: «No kan de spretta sjam­
panjeflaska. Operasjonen var svært vel­
lukka. Det gjekk heilt fint.» Men han 
gjekk ikkje nærare i detaljar om kva 
han meinte med det han sa. Men me 
vart glade, og informerte forbedarane 
om dei gode nyheitane.

Bøneaksjon – igjen
Men gleda var kortvarig, for kort tid et­
terpå ringde ein sjukepleiar oss og sa at 
far hadde fått ei indre bløding, og måt­
te reopererast med ein gong.  Me for­
stod det stod om livet. Me vart kjem­
peredde. Skulle me mista far på denne 
måten? Enno ein gong måtte me setja i 
gong bønenettverket. 

Og då skjedde det forunderlege. 
Legane som opna far på nytt for å finna 
blødninga, såg at denne hadde stoppa 
av seg sjølv, og dei kunne heller ikkje 

lokalisera kor den hadde kome frå. For­
undra sydde dei han saman att. 

Sjukepleiaren ringde oss på nytt og 
sa: 

«Det me har opplevd i dag er veldig 
sjeldan. Me kan ikkje forstå kvifor 
blødninga stoppa, men enno meir 
spesielt er det at då me opna han første 
gongen for å ta ut kreftsvulsten, kunne 
me ikkje finna den heller».

Guds under
Bukspyttkjertelen var heilt fin. Svul­
sten var rett og slett borte. Det einaste 
me måtte gjera var å fjerne galleblæra 
som var infisert, og opna galleganga­
ne.» Det var nok dette som var årsak 
til gulfargen far hadde fått i huden, og 
den intense kløen han hadde hatt.

Då måtte me fortelja henne at dei 
nok hadde vore vitne til eit under, og 
me fortalde om alle som hadde bede 
for far.  

Far kom seg, vart heilt frisk, og fekk 
18 år lagt til livet sitt. 

– Korleis har det som hende påverka di 
eiga tru?

– Eg kunne ikkje halda dette for meg 
sjølv. Eg fortalde om Guds under til alle 
eg møtte. Og dette bar frukt. Ei kvinne 
som hadde høyrt vitnemålet mitt kom 
til meg ein dag og sa at historia mi vart 
avgjerande for henne. Ho kom til tru 
på Jesus, og har etter den tid vore ein 
trufast kristen. 

Eg har kjent det slik i ettertid at 
eg berre må fortelja dette vidare. 
Menneska har rett til å få høyra om 
Guds godleik og makt, og eg kan best 
fortelja folk korleis ME har opplevd 
dette. 

Det var stort for oss å få fortelja 
forbedarane våre om det som hadde 
skjedd, og Svein Magne Pedersen har 
også skrive om dette underet i bladet 
«Legedom». 

«Då det forunder-
lege skjedde!»
«Det me har opplevd i dag er veldig sjeldan.  
Me kan ikkje forstå kvifor blødninga stoppa, men 
enno meir spesielt er det at då me opna han første 
gongen for å ta ut kreftsvulsten, kunne me ikkje 
finna den heller,» sa operasjonssjukepleiaren på 
Haukeland universitetssjukehus. 

� Intervjuar: pastor Jens ThoresenIntervjuar: pastor Jens Thoresen

«Det var stort for  
oss å få fortelja for- 
bedarane våre om det 
som hadde skjedd.»

Foto: Jens Thoresen

– Jeg hadde bare vært en gang på søn­
dagsskole, og var helt ukjent med det 
som skjedde på bedehuset. Jeg ble også 
konfirmert borgerlig. Men på skolen fikk 
jeg kjennskap til kristendommen, for jeg 
hadde gode lærere i dette faget, forteller 
Kristensen i boka Da Gud grep inn, der 
20 personer forteller sine vitnesbyrd.

Vi sitter på verandaen til huset hans 
på Stord i Sunnhordland en vakker vår­
dag, der han deler sin spesielle historie.

Den unge læreren viser oss blant an­
net et nytestamente fra Norsk Gideon 
som har spilt en sentral rolle i hans liv.

Besøk av Norsk Gideon
Tor Espen Kristensen, som opprinnelig 
er fra Stavanger, gikk i åttende klasse 
i ungdomsskolen da de en dag fikk et 
uvanlig besøk.

– En eldre mann fra Norsk Gideon 
kom til skolen og bar på en eske med 
nytestamenter. Etter at han hadde in­
formert om at de delte ut bibler blant 
annet til sykehus og hoteller, fikk alle 
elevene hver sitt nytestamente. Alle tok 
imot, men noen få behandlet dem ikke 
pent, minnes Tor Espen.

Han tok med seg nytestamentet 
hjem og satte det i bokhylla på rommet 
sitt. Der ble det stående. På den tiden 
var han nemlig ikke nevneverdig inter­
essert i kristen tro. Gideon-testamentet 
ble heller ikke med på flyttelasset da 
han senere dro til Bergen for å studere 
matematikk.

Studentene vitnet
Som student seks år senere begynte noe 
å skje i den unge mannens liv.

– Jeg traff flere kristne studenter som 
var frimodige og vitnet om Jesus. Dette 
skapte en tørst og interesse i meg om å 
få vite mer om hva kristendom var for 
noe. Jeg begynte å lure på hvorfor det 
var så viktig med Jesus, minnes han.

Da juleferien tok til, hadde Tor Es­
pen Kristensen fått mye å tenke på.

– Jeg var blitt nysgjerrig på hva kris­
tendom var for noe, og det var noe som 
dro i meg. Dette måtte jeg finne ut av, 
sier han.

Det var da han begynte å tenke på 
nytestamentet.

La seg tidlig og leste
Han begynte å lete etter Gideon-testa­

mentet, og det stod fortsatt i bokhylla 
hjemme.

– Hver kveld la jeg meg veldig tid­
lig for å kunne lese i nytestamentet. 
Jeg begynte i Matteusevangeliet. Det 
var som om jeg hørte Jesus selv tale til 
meg da jeg leste Bergprekenen hans. 
Jeg opplevde at Gud var hellig og an­
nerledes enn oss mennesker, forteller 
Kristensen.

Det ble også alvorlig for ham å opp­
dage at han ikke visste hva kristendom 
egentlig var for noe.

– Jeg opplevde at Jesus manglet i mitt 
regnestykke, for han var ikke viktig for 
meg. Men gjennom å lese i nytesta­
mentet begynte løsningen å demre for 
meg litt etter hvert.

Kjøpte en rød bibel
Da Tor Espen kom tilbake til Bergen 
etter juleferien, var han klar over én 
ting: Han måtte få tak i en bibel.  
Studenten var innom flere bok­
handlere men våget ikke å spørre om 
hjelp. Til slutt fikk han tak i en rød 
bibel på Studentsamskipnadens bok­
handel. Han ville gjerne hatt en som 
var svart, men også her skortet det på 

frimodighet til å spørre om det.
– Jeg begynte å lese fra første 

Mosebok og utover, og det var mye 
interessant også her, selv om innhold­
et var noe annerledes enn i Det nye 
testamente. Men så fikk jeg tips om å 
begynne å lese i Johannesevangeliet, og 
det var veldig nyttig.

Truffet i hjertet
Den nyfrelste studenten hadde enda 
ikke bekjent sin tro for andre studenter. 
Han skjulte Bibelen når han hadde be­
søk, og fortalte ikke noen om det han 
hadde opplevd.

En dag leste han Johannes 12,42-43 
om at det var mange som trodde på Je­
sus. Men for fariseernes skyld bekjente 
de ikke - «for de ville heller ha ære av 
mennesker enn ære av Gud.»

– Denne setningen traff meg midt i 
hjertet, for det var nettopp slik jeg var. 
Dette førte til at jeg begynte å bekjenne 
min tro på Jesus, og Bibelen lå nå syn­
lig framme på salongbordet også når 
noen kom innom, forteller han.

Sterk opplevelse
En søndag gikk Tor Espen til guds­

tjeneste, og det var også nattverd. Det 
ble en veldig sterk opplevelse for ham 
å motta Jesu legeme og blod på en slik 
synlig måte.

– Da jeg skulle sette meg igjen, var 
jeg så forfjamset at jeg satte meg ned 
på en helt annen plass enn før jeg gikk 
opp til nattverden, smiler han.

Glad og takknemlig
Tor Espen Kristensen er så glad for at 
Norsk Gideon deler ut nytestamenter 
også til skoleungdommer.

– Jeg er selv en frukt av dette arbeidet, 
og er full av takknemlighet til dem. 
Hvor ville jeg vært i dag om det ikke 
var for gaven jeg fikk den gang på ung­
domsskolen? Ved Guds nåde fikk jeg til 
slutt se hva Gud i Kristus har gjort for 
meg, understreker Tor Espen Kristen­
sen.

Han siterer det som står i Romerne 
5,8: «Men Gud viser sin kjærlighet til 
oss ved at Kristus døde for oss mens vi 
ennå var syndere.»

Kristensen er i dag sammen med 
familien aktivt engasjert på Horneland 
bedehus på Stord.

Matematikeren som 
ikke regnet med Jesus

Seks år sto nytestamentet fra Gideon uberørt i bokhylla i 
Tor Espen Kristensens barndomshjem. Men matematikeren 
opplevde at Jesus manglet i regnestykket.

� Av Ove Eikje Av Ove Eikje 

TAKKNEMLIG: – Jeg er takknemlig fordi Gideon deler ut nytestamenter også til skoleelever, sier Tor Espen 
Kristensen. � Foto: Ove Eikje

Gjennom sidene i denne avisa har 
du fått møte menneske som på 
ulike måtar har erfart at livet kan 
forandrast når ein møter Jesus.  
Nokre fann fred midt i uro, andre 
fekk tilgjeving og ei ny byrjing, og 
fleire opplever at dei ikkje lenger 

står åleine i kvardagen.
Det kristne håpet handlar ikkje  

berre om noko som skal kome ein 
gong i framtida, men om eit liv  
i fellesskap med Gud – her og no.  
Det er eit håp som held, også når livet 
er krevjande.

Difor vil vi oppmode deg 
til sjølv å undersøkje kva dette 
kan bety for deg.
 
Jesus seier: «Den som kjem til meg, 
vil eg aldri støyte bort.» (Joh 6,37)
Håpet er ope for alle – også for deg

Øvrebygda bedehus
 	 vidar.giske@gmail.com
 	 950 98 733

Credokirken Stord
 	credo.no/stord
 	 450 45 874

Fitjar Indremisjon
 	fitjarbedehus.no
 	 ingebrigt@sorfonn.no

ImF Fitjar
 	Finn oss på Facebook
 	 415 57 947

Sagvåg bedehus
 	sagvagbedehus.no
 	 975 56 049

Frelsesarmeen Stord
 	 stord@frelsesarmeen.no
 	 48 88 75 02

Kristkyrkja
 	kristkyrkja.no
 	 pastor@kristkyrkja.no

ImF Stord
 	imfstord.no
 	 post@imfstord.no

Kristent Fellesskap Stord
 	kfstord.no
 	 annekristinehauan@gmail.com

Betania Fitjar
 	 kaartorb@gmail.com
 	 928 88 541

Horneland bedehus
 	hornelandbedehus.no 
 	 917 95 638

Eit håp også for deg Desse for­
samlingane 
står bak avisa

KRISTENT FELLESSKAP STORD

• Du kan besøkje ei av 
forsamlingane som står bak 
denne avisa, og møte menneske 
som gjerne vil dele trua si.

• Du kan ta eit gratis og 
uforpliktande nettkurs 
på myjourney.no.jesus.net og 
stille dine eigne spørsmål 
undervegs.

• Kanskje du kjenner ein kristen 
– spør korleis trua deira ber dei 
gjennom livet.

• Og du kan sjølv vende 
deg til Jesus i bøn. Ei enkel 
bøn kan vere: Jesus, eg vil 
ta imot deg som frelsar og 
Herre. Tilgi meg, og vis 
meg vegen vidare.

Bibelen – bøkenes bok – har stått seg 
gjennom tusenvis av år og forvandla 
både menneske og samfunn. Kanskje 
du òg er litt nysgjerrig på kva denne 
boka eigentleg handlar om?

Heile Bibelen ligg no gratis tilgjen­
geleg som podkast i «Bibelen på pod­

kast» – ein enkel måte å lytte på i ein 
travel kvardag.

Vil du ha ein fast rytme? Då kan 
du følgje podkasten «Bibelen på eitt 
år», der du kvar dag får ei ny episode 
som tek deg gjennom heile Bibelen 
på eitt år.

Bibelen er lesen inn frå Norsk Bibel 
88/07 av Daniel Sæbjørnsen for Tro 
& Medier.

Så slå på øyretelefonane, trykk 
«play» – og la Bibelen tale for seg 
sjølv.

Lytt for livet!

www.bibelenpaapodkast.no

Bibelen på podkast – lytt gratis


